
	1. Ֆինանսների նախարարություն
	12.02.2026թ.

	
	N 01/8/2242-2026

	 1․ ՀՀ ֆինանսների նախարարությունը քննարկել է ՀՀ արդարադատության նախարարության 21.01.2026թ. N //2035-2026 գրությամբ ներկայացված` «Մեկ անձից գնման ընթացակարգով գնման գործընթաց կազմակերպելու մասին» (այսուհետ՝ Նախագիծ 1) և «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն, լրացում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» (այսուհետ՝ Նախագիծ 2) ՀՀ կառավարության որոշումների նախագծերը և հայտնում է հետևյալը.
 Նախագիծ 1-ով առաջարկվում է թույլատրել Կոռուպցիայի կանխարգելման հանձնաժողովին (այսուհետ՝ Հանձնաժողով) բարեվարքության հարցաթերթիկների թվայնացման, հայտարարագրերի հրապարակային ռեեստրի կառուցվածքի փոփոխության, 2011-2021 թվականների հայտարարագրերի միգրացիայի և հայտարարագրման համակարգի 1 տարվա սպասարկման ծառայությունների ձեռքբերումն իրականացնել մեկ անձից՝ Հայաստանի Հանրապետությունում «Սիներջի ինթերնեշնըլ սիսթըմզ» բաժնետիրական ընկերության մասնաճյուղից՝ «Գնումների մասին» ՀՀ օրենքի 23-րդ հոդվածի 1-ին մասի 1-ին կետի հիման վրա:
 Նախագիծ 2-ով առաջարկվում է ՀՀ 2026թ. պետական բյուջեով նախատեսված ՀՀ բարձր տեխնոլոգիական արդյունաբերության նախարարության 1235 ծրագրի «31001. Միասնական թվային միջավայրի ձևավորում» միջոցառումից հատկացնել 33.4 մլն դրամ (ներառյալ ԱԱՀ) Հանձնաժողովի 1181 ծրագրի «11001. Կոռուպցիայի կանխարգելում և բարեվարքության համակարգի զարգացում» միջոցառմանը՝ հայտարարագրման էլեկտրոնային գործող համակարգի մեկ տարվա սպասարկման համար:
 Հարկ ենք համարում նշել, որ ՀՀ 2026թ. պետական բյուջեով ՀՀ բարձր տեխնոլոգիական արդյունաբերության նախարարության 1235 ծրագրի «31001. Միասնական թվային միջավայրի ձևավորում» միջոցառմանը հատկացված գումարները նախատեսված են պետական մարմինների կողմից իրականացվող թվային փոխակերպման միջոցառումների իրականացման, այդ թվում՝ թվայնացման համակարգերի, կայքերի ներդրման և արդիականացման (կապիտալ բնույթի ծախսեր) համար:
 Հետևաբար արդեն իսկ ներդրված համակարգերի սպասարկումը չի բխում վերոնշյալ միջոցառման նպատակներից:


	Մասամբ է ընդունվել։
 Դիտարկումը հաշվի է առնվել։ Միևնույն ժամանակ, հստակության ապահովման նպատակով նախագծին կից հիմնավորման մեջ կատարվել է համապատասխան լրացում՝ սպասարկման ծառայությունների շրջանակը և բովանդակությունը պարզաբանելու նպատակով։
 Մասնավորապես, Նախագծի հիմնավորման մեջ նշվել է, որ սպասարկման ծառայությունների շրջանակը չի սահմանափակվում բացառապես համակարգի անխափան և տեխնիկական աշխատանքի ապահովմամբ։ Այն ընդգրկում է նաև համակարգի ֆունկցիոնալ զարգացմանն ու արդիականացմանը միտված աշխատանքներ, այդ թվում՝ համակարգի և պետական մարմինների տեղեկատվական շտեմարանների (օրինակ՝ Կադաստրի կոմիտե, Աշխատանքի և սոցիալական հարցերի նախարարություն, Պետական եկամուտների կոմիտե) միջև շարունակական փոխգործելիության ապահովում, «Ես եմ» էլեկտրոնային ազգային նույնականացման հարթակի (էլեկտրոնային ստորագրության ապահովման նպատակով) ինտեգրում, 2011–2021 թվականների հայտարարագրերի միգրացիայից հետո դրանցում ուղղումներ կատարելու տեխնիկական հնարավորության ապահովում, բարեվարքության հարցաթերթիկների և հայտարարագրերի միջև փոխգործելիության ապահովում, ինչպես նաև ֆունկցիոնալ այլ բարելավումներ։ Ընդ որում, փոխգործելիության ապահովման գործընթացում առաջանում են մի շարք բարդ խնդիրներ, որոնք հիմնականում պահանջում են տեխնիկական խելացի լուծումներ: Նշված աշխատանքներն իրենց բնույթով և ծավալով ներառվում են սպասարկման ծառայությունների շրջանակում։ 
 Միաժամանակ, հարկ է ընդգծել, որ Նախագծով նախատեսվող նոր մոդուլները կառուցվելու են գործող հայտարարագրման համակարգի ծրագրային հենքի և տվյալների բազայի վրա՝ օգտագործելով նույն թվային ճարտարապետությունը և ինտեգրված լուծումները։ Այս պայմաններում նույն ծրագրային միջավայրում մոդուլների կառուցման և հետագա սպասարկման աշխատանքների իրականացումը տարբեր ընկերությունների կողմից կարող է բացասաբար անդրադառնալ համակարգի անխափան գործունեության վրա։ Նշվածը հաշվի առնելով՝ Նախագծով առաջարկվել է նոր մոդուլների կառուցման և սպասարկման աշխատանքները իրականացնել նույն ընկերության կողմից:
 Համակարգի սպասարկման ծառայությունների շրջանակի վերաբերյալ նշում է արված նաև Տեղեկատվական համակարգերի կառավարման խորհրդի 2025 թվականի սեպտեմբերի 20-ի նիստի արձանագրության մեջ, որի համաձայն՝ սպասարկման նոր պայմանագրի շրջանակներում նախատեսվում է ապահովել մի քանի այլ գործառույթի թվայնացում, կատարելագործել գործող համակարգը, ինչպես նաև նախապատրաստել համակարգը հաջորդիվ բաց մրցույթների միջոցով սպասարկման իրականացմանը:
 Հետևաբար, համակարգի սպասարկումը բխում է «31001. Միասնական թվային միջավայրի ձևավորում» միջոցառման նպատակներից:

	 2․ Նախագծի հիմնավորման համաձայն, վերաբաշխման համար հիմք է հանդիսացել Տեղեկատվական համակարգերի կառավարման խորհրդի 20.09.2025թ. կայացած նիստում հարցի քննարկումը, ըստ որի գործող պայմանագրով մատակարար ընկերությունը պարտավորվել է Համակարգի սպասարկումն իրականացնել մինչև 2025 թվականի նոյեմբեր ամիսը, և դրանից հետո նախատեսվում է նոր սպասարկման պայմանագրի կնքում, ինչպես նաև նիստի արձանագրությունը, համաձայն որի՝ համակարգի լավարկման, սպասարկման, տվյալների միգրացիայի և վերլուծական գործիքի ներդրման համար 2025 թվականի թվայնացման բյուջեից նախատեսել կողմնորոշիչ 200 մլն դրամ գումար:
 Հետևաբար հայտարարագրման էլեկտրոնային գործող համակարգի 2026 թվականի սպասարկման ծախսերը 2026 թվականի թվայնացման բյուջեից, կամ 1235 ծրագրի «31001. Միասնական թվային միջավայրի ձևավորում» միջոցառման համար հատկացված գումարների հաշվին իրականացնելու կապակցությամբ վերոնշյալ արձանագրությունում անդրադարձ չկա: Այս առումով կարևորում ենք ՀՀ բարձր տեխնոլոգիական արդյունաբերության նախարարության դիրքորոշումը:

	Ընդունվել է
 2025 թվականի սեպտեմբերի 20-ին Հանձնաժողովը Տեղեկատվական համակարգերի կառավարման խորհրդի նիստում ներկայացրել է թվայնացման օրակարգը՝ ընդհանուր 201,818,000 ՀՀ դրամ արժեքով (առանց ավելացված արժեքի հարկի), ներառյալ՝ պասարկման պայմանագրի արժեքը (27,857,000 դրամ (առանց հարկերի)): Նշվածը հստակ արտահայտված է ինչպես խորհրդի նիստում ներկայացված սահիկաշարում, այնպես էլ նիստի արձանագրության մեջ, որի համաձայն՝ սպասարկման նոր պայմանագրի շրջանակներում նախատեսվում է ապահովել մի քանի այլ գործառույթի թվայնացում, կատարելագործել գործող համակարգը, ինչպես նաև նախապատրաստել համակարգը հաջորդիվ բաց մրցույթների միջոցով սպասարկման իրականացմանը: Այդուհանդերձ, տարընկալումից խուսափելու նպատակով նախագծի հիմնավորման մեջ կատարվել է համապատասխան լրացում:
Միևնույն ժամանակ, հարկ է նշել, որ ՀՀ բարձր տեխնոլոգիական արդյունաբերության նախարարության կողմից ներկայացված կարծիքի համաձայն՝ նախագծի վերաբերյալ դիտարկումներ և առաջարկություններ առկա չեն:

	 3․ Միաժամանակ հարկ ենք համարում նշել, որ Նախագիծ 2-ի հավելված N 7-ի համաձայն՝ նախատեսվում է Հանձնաժողովի կողմից հայտարարագրման էլեկտրոնային համակարգի սպասարկման ծառայությունները ձեռք բերել մեկ անձից գնման ձևով՝ հրատապության հիմքով, այնինչ՝ Նախագիծ 1-ով առաջարկվում է թույլատրել վերոնշյալ ծառայությունները ձեռք բերել «Գնումների մասին» օրենքի 23-րդ հոդվածի 1-ին մասի 1-ին կետի հիման վրա:
 Ելնելով վերոգրյալից և նկատի ունենալով, որ Նախագիծ 2-ով հատկացվող ֆինանսական միջոցները վերաբերում են Նախագիծ 1-ի 1-ին կետում նշված ծառայություններին, ուստի առաջարկում ենք միավորել երկու նախագծերը և շրջանառել որպես մեկ Նախագիծ, հաշվի առնելով, որ՝
- անհրաժեշտ է հայտարարագրման էլեկտրոնային համակարգի սպասարկման ծառայությունների գնման ձևը նշել «ՄԱ»,
- նախագծի նախաբանում որպես լիազորող նորմ ՀՀ կառավարության 04.05.2017թ. թիվ 526-Ն որոշմամբ հաստատված կարգի 23-րդ կետի 4-րդ ենթակետին հղում կատարելու անհրաժեշտությունը բացակայում է,
- որպես ավելորդ դրույթ անհրաժեշտ է հանել Նախագիծ 1-ի 2-րդ կետը:
	Ընդունվել է։
 Նախագծերում և կից հավելվածում կատարվել են համապատասխան փոփոխություններ և լրացումներ։

	[bookmark: _GoBack]2.  Բարձր տեխնոլոգիական արդյունաբերության նախարարություն
	12.02.2026թ․

	
	N 01/20/838-2026

	  Առաջարկություններ և դիտողություններ առկա չեն։
	

	3. Վարչապետի աշխատակազմի ֆինանսատնտեսագիտական վարչություն
	20.03.2026

	
	N 02/16.5/8993-2026

	1. Առաջարկում ենք Նախագծի նախաբանից հանել Տեղեկատվական համակարգերի կառավարման խորհրդի 2025 թվականի սեպտեմբերի 20-ի նիստի որոշմանը հղումը, հաշվի առնելով այն, որ վերջինս իրավական ակտ չի հանդիսանում:
	Ընդունվել է:
Նախագծում կատարվել է համապատասխան փոփոխություն:

	2. Նախագծի ընդունման հիմնավորմամբ նշվում է, որ Կոռուպցիայի կանխարգելման հանձնաժողովի (այսուհետ՝ Հանձնաժողով) Հայտարարագրման էլեկտրոնային գործող համակարգում բարեվարքության հարցաթերթիկների թվայնացման, հայտարարագրերի հրապարակային ռեեստրի կառուցվածքի փոփոխության, 2011-2021 թվականների հայտարարագրերի միգրացիայի ծառայությունների ձեռքբերման համար պահանջվող 50,173.0 հազ. դրամ (առանց ԱԱՀ) գումարը ԲՏԱՆ 2025թ. պետական բյուջեով թվայնացման համար նախատեսված 1235 ծրագրի 31001 միջոցառման շրջանակներում, որպես բյուջետային հատկացումների ստորադաս կարգադրիչ (ԲՍԿ) առաջարկվում է հատկացնել Հանձնաժողովին: Մինչդեռ նախագծով վերոնշյալ ծառայությունների ձեռքբերման համար Հանձնաժողովին 50,173.0 հազ. դրամ չի հատկացվում, այդ թվում՝ որպես ԲՍԿ: 
	Ընդունվել է:
Նախագծին կից հիմնավորման մեջ կատարվել է համապատասխան փոփոխություն:

	3. Նախագծի 3-րդ հավելվածով առաջարկվում է փոփոխություններ կատարել «ՀՀ 2026 թվականի պետական բյուջեի մաuին» oրենքի N 1 հավելվածի N 3 աղյուսակում, մինչդեռ նախագծի 2-րդ կետում վերջինս նշվում է որպես փոփոխություն, իսկ նախագծի, հիմնավորման և ամփոփաթերթի վերնագրերում՝ «փոփոխություն և լրացում», հաշվի առնելով վերոգրյալը՝ առաջարկում են՝ վերջիններիս համապատասխանեցնել նախագծի N 3 հավելվածին: 

	Ընդունվել է:
Նախագծի,  հիմնավորման և ամփոփաթերթի վերնագրերում, ինչպես նաև նախագծի 2-րդ կետում կատարվել են համապատասխան փոփոխություններ:

	4. Առաջարկում ենք շտկել տեխնիկական բնույթի սխալները, մասնավորապես, առանձին հավելվածներում ուղղել ցուցանիշների փոփոխությունները, գումարը նշել  հազ. դրամներով, 7-րդ հավելվածի բաժին, խումբ, դասը համապատասխանեցնել ՀՀ կառավարության 2025 թվականի դեկտեմբերի 25-ի N 1910-Ն որոշման 10-րդ հավելվածի ձևաչափին՝ ավելացնելով նաև վերջինիս ֆինանսական ցուցանիշը: 

	Ընդունվել է:
Նախագծի  N 1 հավելվածի աղյուսակներում կատարվել են համապատասխան փոփոխություններ և լրացումներ:

	4. Վարչապետի աշխատակազմի իրավաբանական վարչություն
	20.03.2026

	
	N 02/16.5/8993-2026

	1. Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը: Իսկ նախագծի նախաբանում որպես լիազորող նորմ նշված՝ Տեղեկատվական համակարգերի կառավարման խորհրդի 2025 թվականի սեպտեմբերի 20-ի նիստի որոշումը, ՀՀ կառավարության 2017 թվականի մայիսի 4-ի N 526-Ն որոշման 1-ին կետով հաստատված գնումների գործընթացի կազմակերպման կարգի 3-րդ կետը լիազորող նորմեր չեն պարունակում սույն որոշման ընդունման համար:

	Ընդունվել է:
Նախագծում կատարվել է համապատասխան փոփոխություն, մասնավորապես, որպես լիազորող նորմ, հղում է կատարվել նաև «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասին:

